
TToolloossaallddeeaakk  eerree  bbiihhaarr  
hheelldduukkoo  ddiioo  KKoorrrriikkaa  1155aarrii
EKITALDIAK�Korrikaren harira,
ekintza ugari antolatu dituzte 
Korrika batzordeek eskualdean

ELKARLANA�Lurdes Gorostegi 
koordinatzaileak «guztion laguntza»
goraipatu eta eskertu du�4-5

Asvineneak poltsikoko antzerkia lehiaketa antolatu du
ADUNA�Asvinenea kultur elkarteak «formatu txikiko antzez-
lanak bultzatu eta zabaltzeko helburuz» poltsikoko antzerki le-
hiaketa antolatu du. Xpression!!!, Ardilatxa kultur elkartea,
Teledonosti telebista katea eta Donosti Frame enpresarekin bate-

ra antolatu du lehiaketa hau. Lehiaketara aurkezten direnek
beraien lana Asvinenearen egoitzan antzeztu beharko dute,
horretarako emanaldiak zehaztuak daudelarik. Irabazleak 1.000
euro jasoko ditu eta bere lana Teledonostin emango dute. I. G.�6

TOLOSA�

Merkataritza
bultzatzeko
ekimena
abiarazi dute

Enpresa berriak 
sortzeko laguntzak
emango dituzte�3

TOLOSA�

‘El florido 
pensil’ 
taulara
Gaur Leidorren
20:00etan�3

LEITZA�

Nafarroako
Bertsolari
Txapelketa,
bihar

TOLOSALDEA�

Zilarrezko
hiru domina
lortu ditu
Otaegik

Migel Mari Elosegi
Luzek bere lehen 
finala jokatuko du�7

Sabadellen jokaturiko
infantil mailako 
txapelketan�2

LANA
Sukaldaria. Villabonan sukaldaria
behar da. 943 69 19 33.
Gidaria. Erakunde publikoetarako
gidariak behar dira. 943 44 48 66.
Garbitzaileak. Sukalde eta
jangeletarako garbiketa zerbitzua.
Interesatuek deitu 943 44 48 66ra.
Zaintzailea. Tolosan arratsaldeetan
bi ume zaintzeko pertsona bat

behar da. Kontakturako telefonoa
zenbakia 630 98 43 00.

ESKUALDATZEA
Loradenda. Erretiroagatik,
loradenda eskualdatzen dut
material eta guzti, Lasarten.
Kokapen ezin hobea. Baldintza
interesgarriak. Deitu 626 10 56 89
telefono zenbakira.

iragarki laburrak�

Etorkinak hizketagai, atzo
E. Ezeiza�Etorkinak eta generoak’izeburupean, hiritarren eta
migrazio mugimenduen inguruan mintzatu ziren atzo Inmakula-
da ikastetxean, Agustin Uzurrunzaga, SOS Arrazakeriakeko ki-
dea, eta Begoña Petxaroman antropologa . E. EZEIZA

TOLOSA�GIZARTEA

6,48ko nota jaso du Tolosak
E. Ezeiza�Euskararen Gizarte Erakundeen Kontseiluak Euskal
Herriko 66 herritako hizkuntza politika aztertu eta egoeraren ba-
lorazio orokorra egin du. Horren arabera, Tolosa laugarren pos-
tuan geratu da, eta lortutako emaitza 6’48koa izan da. Hala,Tolo-
san eginiko neurketa aurkeztu zuen atzo Mikel Balentziagak. E. E.

TOLOSA�EUSKARA

GIZARTEA�

Hauteskundeetan
EHNA erabiltzeko
deia luzatu dute
Hauteskundeetan EHNA ere-
kutsi eta honekin bozkatzeko
egindako deialdiarekin lotu-
ta, hau tramitatzeko aukera
izango da bihar Tolosako
udaletxean eta Villbonan. Le-
hendabizikoak goizez nahiz
arratsaldez egin ahal izango
da. Villabonan berriz,
12:00etatik 14:00etara bitar-
tean.

ALEGIA�

Kadeteek eta
jubenilek etxean
jokatuko dute
Gaur Intxurreko neskak Idia-
zabalera joango dira
20:30ean, partida jokatzera.
Bihar berriz, 11:30ean kade-
teek Zumaiako taldearen
kontra ariko dira Alegian
bertan. 16:00etan, Lazkao
Alegira etorriko da jubenile-
kin lehiatzeko. Azkenik, lu-
rraldekakoak 16:15ean Elge-
tara joango dira.

HHiirruu  zziillaarr  eesskkuurraattuu
ddiittuu  JJookkiinn  OOttaaeeggiikk

ERREDAKZIOA

Aurreko bi asteetan igeriketa-
ko Espainiako infantil eta ju-
nior txapelketak jokatu dituzte
Sabadellen (Herrialde katala-
nak) eta Madrilen. Tolosaldeko
igerilariak bertan izan ziren,
eta emaitza onak lortu zituzten.

Sabadellen infantil mailako
txapelketa jokatu zuten, eta
bertan lehiatu ziren kirolariak
Endika Arandia, Jokin Otaegi,
Eneka Muñagorri eta Idoia Gi-
belalde izan ziren. Lehendabi-
ziko lasterketetatik hona asko
hobetu dute Tolosaldeko igeri-
lariek, eta txapelketa honetan
ere nabaritu da hobekuntza.
Hala, Otaegik hiru zilarrezko
domina eskuratu zituen Saba-
dellekoan, lehendabiziko biak
100 eta 200 metro libreetan,eta
azkena 400 metro libreetan.

Muñagorrik berriz Gipuzko-
ako errekorra hautsi zuen 200
metro braza eran, 2 minutu 47
segundo eta 99 zentesimako
denborarekin. Beraz, segundo
batean hobetu zuen 1985ean
Sara Alonsok ezarritako mar-
ka. Honez gain, 9. postua esku-
ratu zuen 400 metro estiloko
proban.

Arandiak, parte hartu zuen
bi probetan, hau da, 100 eta
200 metro bizkarreko estiloan,
zortzigarren postua eskuratu
zuen. Honek finalerako sailka-
tzea ahalbidetu zion.

Bigarren asteburuan, Madri-
len jokatutako probetan Itziar

TOLOSA�KIROLAK

Infantil eta jubenil mailako Espainiako igeriketa txapelketa
izan da aurreko bi asteburuetan Madril eta Sabadellen

IKT-ko igerilariak Espainiako Txapelketan ikurriñarekin. HITZA

Oteiza eta Leire Muñagorrik 50
metro bizkarrez lasterketan
seigarren eta zortzigarren pos-
tuak eskuratu zituzten, hurre-
nez hurren. Azken honek Es-
painiako Txapelketan lehiatzen
den lehendabiziko aldia du.
100 eta 200 metro bizkarrezko
proban lehiatu zen eta biga-
rren honetan hamabigarren
postua eskuratu zuen. Oteiza
berriz, 10. postuan geratu
zen100 metrokoan.

Euskal Herriko kopa Tolosan

Martxoaren 31an eta apirilaren
1ean Tolosako Usabal kirolde-
giko igerilekuan Euskal Herri-
ko Igeriketa Kopa jokatuko
dute, Euskadiko Igeriketa Fe-
derazioak eta Tolosaldea IKT-k
antolatuta. Hau Euskal Herri
mailako txapelketarik garran-
tzitsuena da.

Bertan, Gipuzkoa,Araba, Na-
farroa eta Bizkaiako 300 igeri-

lari inguru ariko dira nor baino
nor Euskal Herriko lehenengo
mailari eutsi nahian. Taldeka
jokatzen den txapelketa bat da,
12 nesketan eta 12 mutiletan,
talde irabazleak 2007ko Eus-
kal Herriko koparen irabazle
izango da eta azken bi postue-
tan sailkatzen direnak Euskal
Herriko lehenengo maila gal-
duko dute.

Tolosaldea IKT bertan izan-
go da bai nesketan eta baita
mutiletan ere. Tolosaldeko tal-
deak Gipuzkoako Bardulia IKT-
n igerilari sorta bat daukanez
«nahiko lan» izango du sailka-
penaren erdian kokatzeko, bai-
na taldea «gogotsu irtengo
dela zalantzarik ez dago».
IKT-koek Tolosar guztiak gon-
bidatzen dituzte martxoaren
31n eta apirilaren 1ean
10:00etan eta 16:30ean hasiko
diren jardunaldietan Euskal
Herriko igerilaririk onenak
igerian ikusteko.



AAllddee  ZZaahhaarrrreeaann  eennpprreessaa  
bbeerrrriiaakk  ssoorrttzzeekkoo  UUddaallaakk  
llaagguunnttzzaakk  eesskkaaiinniikkoo  ddiittuu

IÑIGO TERRADILLOS

Tolosako Udalak Erretengibel
Sozietate Publikoko Adminis-
trazio-Kontseiluaren bitartez,
abian jarri du Alde Zaharrean,
laguntzen bitartez, merkatari-
tza berria bultzatzea helburu
duen ekimena. Atzo eman zu-
ten proiektuaren berri  Jokin
Bildarratz Tolosako alkateak
eta Erretengibeleko lehenda-
kariak, Yurre Peñagarikano
Alde Zaharreko zinegotziak eta
Angel Uranga Erretengibeleko
kudeatzaileak.

Jokin Bildarratzek Tolosako
Alde Zaharrak merkataritza-
ren ikuspegitik izan duen eta
duen garrantzia azpimarratu
zuen. «Gero eta denda eta ko-
mertzio gehiago ixten ari zirela
zonalde horretan ikusita, Uda-
letik eta Erretengibeletik horri
buelta eman asmoz ekimen be-
rri bat abian jartzea pentsatu
genuen lehen zuen indarra
hartu zezan berriro ere. Hala,
etxebizitzetan ematen den Bizi-
gune proiektuaren moduko
zerbait lokal hutsetan ere egin
zitekeela ikusi genuen», azaldu
zuen alkateak. Ekimen honen
bidez diru laguntzak emango

TOLOSA�EKONOMIA

Erretengibel elkartearen bitartez burutuko du ekimena,
«Alde Zaharrean merkataritza berria bultzatu asmoz»

dituzte lokalak birgaitzeko eta
alokatzeko. Modu honetan, be-
reziki jende gaztea animatu
nahi dute, eta komertzio gehia-
go martxan jartzean, Alde Za-
har osoa dinamizatzea da hel-
burua. «Eskainiko ditugun 
laguntzekin gazteek euren ne-
gozioa abian jartzeko aukera
eta erraztasun gehiago izatea
lortu nahi dugu».

Yurre Peñagarikanok Alde
Zaharra birgaitzeko burutu di-

tolosaldeko eta leitzaldeko hitza
OSTIRALA, 2007ko martxoaren 23a 3TOLOSALDEA

TOLOSA�

Saharako
errealitateaz
hitzaldia, gaur
Saharako errealitatea gertu-
tik ezagutzeko Tolosaldea
Sahararekin elkarteak anto-
laturiko jardunladien baitan,
gaur 20:00etan, Tolosako
udaletxeko areto nagusian
Egungo egoera emakumeen
ikuspuntutik hitzaldia izango
da. Ondoren, saharar afaria
antolatu dute Oargi elkarte-
an.

VILLABONA�

Behar-Zanak
partida bihar,
Errenterian
Behar-Zana Kirol Elkarteak
bihar Gipuzkoako Udaberri
Txapelketako eskuz binaka-
ko senior mailako aurrefinala
jokatuko du Errenteriko 
Fanderia pilotalekuan,
17.00etan. Errenteriko EPLE-
ko Erreka eta Elizalde Behar-
Zanako Lizaso eta Txaparte-
giren aurka ariko dira.
Bestalde, Behar-Zanako pilo-
ta-eskolako gaztetxoek Ko-
rrika 2007n esku hartuko
dute bihar. Elkartean bilduko
dira 10:00etan lekukoarekin
lasterka egiteko.

TOLOSA�

‘World Trade
Center’ etzi
Bonberenean
World Trade Center filma
izango da ikusgai etzi, Bon-
bereneako zine aretoan.
19:00etan izango da peliku-
laren emanaldia eta ez ohi-
koa den moduan, ez da or-
daindu beharrik izango filma
ikusteko.

ZIZURKIL�

Ezker
abertzalearen
inkesta jasotzea
Zizurkilgo ezker abertzaleak
inkesta bat banatu du herri-
ko postontzietan eta dato-
rren astelehena, hilak 26, da
azken eguna inkesta bete on-
doren postaz bidaltzeko. In-
kestan herritarrek dituzten
beharrak jasotzea dute hel-
buru. Ezker abertzalekoek
adierazi dutenez, konpromi-
soa hartzen dute «inkestetan
jasotakoa herri programan
aurkeztu eta gero Udalean
defendatzeko».

ren ekimenak gogorarazi zi-
tuen: «Bertan bizi edo lan egi-
ten dugun guztion bizi kalitatea
hobetu nahi dugu, eta horreta-
rako, besteak beste, 3 elkarte
berri sortu dira, dendariena,
ostalariena eta bizilagunena».
Lokal hutsekin zerbait egitea-
rena komertzio batzordean
behin eta berriro agertu izan
den gaia dela adierazi zuen
Alde Zaharreko zinegotziak.

Eskainiko dituzten laguntzei

dagokionez, bi eratakoak izan-
go dira, lokalak birgaitzeko
emango direnak eta alokatze-
ko emango direnak. Laguntzak
ematean, hasieran handiagoak
izango direla azaldu zuen Erre-
tengibeleko kudeatzaileak:
«Lokala birgaitzeko %20-25 ar-
tekoak izango dira laguntzak
eta alokairua ordaintzeko,
berriz, lehenengo urtean
%75ekoa, bigarrenean,
%50ekoa eta hirugarrenean,
%25ekoa». Ekimen honen bi-
dez ez dela Alde Zaharra ko-
mertzioz bete nahi azaldu zuen
Urangak, «lehen zegoen aktibi-
tatea berreskuratu nahi dugu».

Informazioa eta laguntzak 

Erretengibel 1998an sortu
zuen Tolosako Udalak,Alde Za-
harreko erreforma kudeatzeko.
Eusko Jaurlaritzak ematen di-
tuen laguntzak kudeatzen ditu,
Alde Zaharreko eta handik
kanpoko etxebizitzak birgai-
tzeko; era berean, bigarren es-
kuko etxebizitzak erosteko diru
laguntzak kudeatzen ditu eta
Bizigune Programarako etxebi-
zitzak hartzen ditu. Abiarazi
duten lokal hutsak birgaitzeko
ekimenaren inguruan informa-
zio gehiago jasotzeko 943 670
892 zenbakian edo erre-
ten@tolosakoudala.net helbi-
dean eskatu ahalko da.

Antzezlaneko kartela. HITZA

‘El florido pensil’, Euskal Herriko obra
arrakastatsuena, gaur Leidorren

TOLOSA�ANTZERKIA

Tanttaka antzerki taldearen antzelana 20:00etan hasiko da

ERREDAKZIOA

Tanttaka antzerki taldearen es-
kutik, gaur 20:00etan El florido
pensil antzezlana ikusteko au-
kera izango da Leidor aretoan.
Sarrerak, ohiko moduan,
www.kutxa.net-en, serviku-
txan edota telekutxan eskuratu
ahal izango dira.

El florido pensil obra ezagu-
nak frankismo garaiko egoera
islatzen du,eskolaren ikuspun-
tutik: euskararen debekua,
errepresioa, orduko baloreak

eta gizartea... Sari ugari jaso
ditu, hauek, besteak beste:
1996ean Ercilla saria jaso zuen
euskal ekoizpen onenagatik;
1996ko Azpeitiko Jaialdian
ikusleen saria eman zioten;
1997an,Gasteizen,aktore talde
onenari eman zioten saria;
1998an eta 1999an, Max sarie-
tara izendatua izan zen. Estrei-
natu zenetik 10 urte igaro dire-
nenean,berriro itzuli da Euskal
Herriko historian arrakasta
gehien izan duen antzezlana
taula gainera.

Las Malas
Compañias 
taldea, gaur
zuzenean

TOLOSA�

ERREDAKZIOA

Formato txikiko kontzertuak
izenpean, emanaldi berri ba-
tez gozatzeko aukera izango
da gaur Fronton kafetegian.
Hain zuzen ere, Las Malas
Compañias izeneko taldea
izango da zuzenean beraien
musika eskainiko duena.
Ivan Noble eta bere taldeki-
deen kontzertua 23:30ean
hasiko da, eta bertara joate-
ko asmoa dutenek ez dute
sarrera ordaindu beharrik
izango.

ZZEENNBBAAIITT  DDAATTUU�

Egun publikoari itxita dagoen
lokal batean enpresa ekimen
berri bat jartzeko laguntzak
edo diru laguntzak eskainiko
ditu Udalak Alde Zaharreko
merkataritza indartzeko.
Laguntza horiek lokala
birgaitzeko eta alokairua
ordaintzeko izango dira:

LAGUNTZAK
Birgaitzeko laguntzak.
Higiezina birgaitzeko laguntza
izango da eskatzaileek
aurkeztutako aurrekontuaren
(BEZa sartu gabe) %20 eta 
%25 bitartekoa.

Alokairua ordaintzeko. 
Lehen hiru urteko alokairua
ordaintzeko emango dituzte
diru laguntzak honela
banatuta:
�Errentaren %75eko diru
laguntza, gehienez 450
eurokoa, lokalaren lehen
urteko alokairua ordaintzeko.
�Errentaren %50eko diru
laguntza, gehienez, 300
eurokoa, bigarren urteko
alokairua ordaintzeko.
�Errentaren %25eko diru
laguntza, gehienez 150
eurokoa, hirugarren urteko
alokairua ordaintzeko.



HHaarrttuu,,  eeuuttssii,,  ‘‘hheelldduu’’,,  zzaabbaalldduu
A. IMAZ - N. URBIZU

Abian da Korrika 15a. Ka-
rrantzatik Iruñerako bi-
dearen lehen urratsak

atzo egin zituen eta Tolosalde-
ra bihar helduko da euskara-
ren aldeko oihua. Ongietorria
emateko, prest daude partai-
deak eta Korrikaren inguruko
ekitaldiak, Korrika Txikia bar-
ne.

AEKk antolatzen duen Korri-
ka Ikaztegietatik helduko da
geurera, 08:42ak inguruan.
Alegiatik barrena, Tolosa eta
Ibarra zeharkatuko ditu. Tolo-
saren kasuan gainera, birritan
ibiliko da bertako kaleetan, on-
doren Hernialde magaletik,
Anoeta, Irura, Villabona eta Zi-
zurkildik igarotzeko, Andoain
aldera zuzentzeko.

Aurtengoan, Heldu herriari,
euskarari, lekukoari, elkarla-
nari eta hitzari mezua zabaldu-
ko du Korrikak, antolatzaileen
esanetan, «euskaldunok eus-
karaz mintzatuaz adierazten
baitugu geure euskaldun izae-
ra, euskaraz hitz eginez egiten
baitugu Euskal Herria». Belau-
naldiz belaunaldi euskara gor-
de eta transmititzeko izan duen
«garrantziagatik» aldiz, euskal
emakumea omenduko dute,
«urtetako menderakuntza, ja-
zartze eta zigorrei aurre egite-
ko eta euskal kultura eta eus-
kara mantentzeko euskal ema-
kumeek izan duten indarra,
adorea eta balioagatik».

Tolosaldean ez dira faltako
Korrika 15aren inguruan egin-
go diren ekitaldiak.

KORRIKA 15�

Bihar 08:42ak inguruan Ikaztegietatik iritsiko da Korrika 15 eskualdera; 
Tolosa eta Ibarra zeharkatu ondoren Villabonaruntz abiatuko da 

HITZA ere
elkarlanean
Korrika 15aren leloarekin bat
eginez, TOLOSALDEKO ETA

LEITZALDEKO HITZAk ere leloari
Heldu egin dio. 09:43ak ingu-
ruan hartuko du Korrika
15eko lekukoa, Zubi Berri ha-
sieran. Irakurle guztiak Korri-
kara gonbidatzen ditugu.�

Duela bi urte ere Korrika Txikiak antolatu zituzten eskualdean. Irudian, Tolosan egindakoa. LEIRE MONTES

«Batzordeen lana eta
Korrika lagunen laguntza
eskertu egin behar da»

N. Urbizu�Lurdes Gorostegiri
egokitu zaio Korrika 15eko ko-
ordinazio lana egitea (Zizurkil,
1979). «Pozik, eta emozioz be-
teta» dago, Korrika gainean
ikusita, eta eskualdean lorturi-
ko guztiarengatik. Korrika ba-
tzordeei esker, gure eskualde-
tik pasako da Korrika 15.
ZZeennbbaatt  kkoorrrriikkaa  bbaattzzoorrddee  ssoorr--
ttuu  ddiirraa??
Guztira 10 sortu dira: Amezke-
tan, Ikaztegietan, Alegia, Anoe-
ta, Tolosa, Irura, Villabona, Zi-
zurkil,Aduna eta Ibarran.Aste-
an behin gutxi gorabehera
elkartu gara, Tolosaldeko ba-
tzorde bezala. Nik jasotako in-
formazioa pasa egin diet ba-
tzordeei, eta herri bakoitzeko
arduradunek herrietan zabal-
tzeko lana hartu dute: kartelak
itsatsi, dirua eskatu, bilerak
egin, jendea animatu...
DDeennbboorraa  bbeehhaarrkkoo  ddaa  hhaauu
pprreessttaattzzeekkoo..
Euskal Herria mailan urte bat
lehenago hasi dira. Hemen bi
hilabete lehenago hasi ginen. 5
bilera egin ditugu guztira (he-
renegun azkenaurrekoa). Az-
kena asteazkenean egingo
dugu Tolosako Lizardi elkarte-
an, 19:30ean, balantzea egite-
ko, eta antolakuntza edo beste

LLUURRDDEESS  GGOORROOSSTTEEGGII�KORRIKAKO KOORDINATZAILEA

hainbat alderdi hobetu baldin
badaitezke, hori landuko
dugu. Ondoren poteoa egingo
dugu, ospatzeko.
PPoozziikk  oorraaiinn  aarrtteekkooaarreekkiinn??
Bai, oso pozik. Oraindik ez da-
kigu zenbat diru lortu dugun,
baina adibidez, Amezketan,
nahiz eta Korrika handik ez
pasa, 3 kilometro erosi dituzte,
Larraulen behin ere ez dute
erosi, eta aurten kilometro er-
dia dute. Horrez gain lekuko
mordoa ere izango da, desber-
dinak, enpresen izenean, ikas-
tolen izenean... Hori oso seina-
le ona da. Ni pozik eta emozio-
natuta nago. Lan handia da,
baina esker onekoa ere bai.
AAuurrrreekkooaann  eezz  zziinneenn  zzuu  kkoooorr--
ddiinnaattzzaaiilleeaa  iizzaann..
Ez, Aritz Larreta izan zen. Aur-
ten bitxia izan da Amezketa-
koa: diru pila bat jaso dute,
nahiz eta handik ez pasa. Jen-
dea oso animatua dago, nahiz
eta zaila den jendea inplika-
tzea. Bestalde eskertu behar
da batzordeen lana, Korrika
lagun egin direnei, enpresei,
dendei eta laguntza eman du-
ten guztiei. Honelako ekintzak
egin beharko ditugu, euskara-
ri batez ere laguntza emateko,
aurten bereziki Nafarroari.�

KKOORRRRIIKKAA  1155�

ZENBAIT EKITALDI

TOLOSA
Gaur. Bonbereneak antolatuta,
Chocadelia Internacional
katalandarren kontzertua
22:30etik aurrera. 
Bihar. Bonberenea txaranga
kalean ibiliko da 09:00etatik
aurrera. Bestetik, korrika pasa
ondoren hamaiketakoa.

ZIZURKIL
Bihar. 12:00etan,
hamaiketakoa Joxe Arregi
plazan. 12:15ean, Emakumeari
omenaldia. 14:00etan, Bertso
bazkaria Urkamendin: Ainhoa
Agirreazaldegi eta Andoni
Otamendirekin.

IKAZTEGIETA
Bihar. Korrika pasa ondoren
txokolatada izango da. 

ALEGIA
Bihar. Korrikaren ondoren
hamaiketakoa. San Juan kaletik

pasako denez, autoak bertan
ez aparkatzea eskatu dute
herritarrek (08:30-09:30). 

ANOETA
Bihar. 09:45ean herriko plazan
gelditu dira korrika egiteko.
Sarasola sagardotegian
bazkaria eta poteoa. Ondoren,
Unsain anaiak Gaztetxean
izango dira.

IRURA
Bihar. Korrika pasa ondoren
hamaiketakoa.

ADUNA
Bihar. Korrikaren ondoren,
bazkaria izango da.

AMEZKETA
Gaur. Emakumea eta
euskararen transmisioar
hitzaldia 20:00etan, balio
anitzeko gelan. Feli Etxeberria
amezketarra izango da hizlaria.
Hitzaldia baino lehen, aurtengo
Korrikako bideoa ikusiko dute. 

ASTEASU
Hilaren 30ean, ostirala, egingo
dute 15:00ak aldera, 
Larraulen hasi eta Asteasuko
plazaraino.

IBARRA
15:30ean Idoiaga plazatik
herrian zehar plazaraino joango
dira. Txokolatea eta bizkotxoa
jango dute han. Eguraldi txarra
eginez gero, ikastolan gelaz
gela egingo dute. Gurasoek ere
parte har dezaten nahi dute. 

IKAZTEGIETA
Gaur, 16:30a aldera eskolaren
aurrean bilduko dira. Petoak
jantzi eta bidegorritik egingo
dute korrika. Plazan bukatuko
dute eta merienda izango da.
Euria eginez gero, frontoian.

LIZARTZA
Hilaren 30ean, ostirala,
txokolatada izango da eta
Korrika herrian zehar egingo
dute. 

TOLOSA
Gaur, 15:15ean Zerkausian
bilduko dira Samaniego,
Laskorain eta Hirukide
ikastetxeko ikasleak. Bi ibilbide
egingo dituzte: Samaniegokoek
ikastetxe aldera joko dute, eta
Laskoraingo eta Hirukidekoak,
berriz, San Frantziskotik
igaroko dira, haien ikastetxe
aldera. Bidean zehar haur
txikiak sartzen joango dira
lasterkaldi honetan.

VILLABONA-AIZTONDO
Gaur zuten berez korrika
egiteko asmoa, baina azkenik
asteartean egingo dute, 15:30a
aldera Adunako, Zizurkilgo
Pedro Mari Otaño eta San
Millan, Jesusen Bihotzekoak,
Alkizako eskolakoak eta
Villabonako Fleming ikastetxeko
Lehen Hezkuntzakoak zahar
egoitzatik aterako dira:
Adunarako errotondaraino joan
eta han denak elkartuko dira.
Villabonarako bidean berriz,
Haur Hezkuntzakoak gehituko
dira Korrikara.

KORRIKA TXIKIAK

ALEGIA
Gaur 11:40a aldera San Juan
eskolako lehen eta hirugarren
zikloa DBHkoekin elkartuko
dira eta Larraitz aldera joango
dira. Bigarren ziklokoak ez dira
izango, Txuri-Urdinera ibilaldia
dutelako.

ALTZO
Gaur 12:00etan eskolatik
plazaraino joango dira korrika
eta bukaeran bertso baten
bidez Korrikaren mezu ezkutua
irakurriko dute.

AMEZKETA
Etzi, astelehena, 15:30ean,
eskolatik herrian gora egingo
dute, Zumadi Eskolak
antolatuta. Eskolako umeak
izango dira protagonista, baina
edozein anima daiteke parte
hartzera. Bukatu ondoren,
merienda izango da eskolan
bertan.



PPoollttssiikkookkoo  aannttzzeerrkkii  
lleehhiiaakkeettaa  aannttoollaattuu  dduu
AAssvviinneenneeaa  eellkkaarrtteeaakk

IMANOL GARCIA

Asvinenea kultur elkarteak
poltsikoko antzerki lehiaketa
antolatu du, besteak beste, for-
matu txikiko antzezlanak bul-
tzatu eta zabaltzeko. Xpres-
sion!!! eta Ardilatxa kultur el-
karteekin, Teledonosti tele-
bista katearekin eta Donosti
Frame enpresarekin batera an-
tolatu du.

Horrelako lehiaketa bat an-
tolatzeko asmoa elkartea jaio
zenetik zutela diote Asvinene-
ako kideek. Hain zuzen, proiek-
tua mamitu zen Xpression!!! eta
Ardilatxa elkarteekin elkartu
eta gero. Lehiaketara aurkez-
ten direnek beraien lana an-
tzeztu beharko dute Asvinene-
aren egoitzan. Horretarako an-
tolatzaileek zazpi emanaldi
zehaztu dituzte, apirilaren
20ean hasita.

Sariei dagokionez, Ardilatxa
Saria jasoko du irabazleak:
1.000 euro eta bere lana graba-
tu eta Teledonostiren progra-
mazioaren baitan ematea.
Ikuslegoaren botoen bidez
emango da Teledonosti Saria:
lana grabatzea gero telebista
horretan emateko eta DVDa
duen telebista. Hirugarren eta
laugarren postuan gelditzen
direnak lehenengo biekin
ikuskizun bateratu bat egingo
dute eta Xpression!!! Kultur Zir-
kuituko aretoetan egingo di-
tuzte emanaldiak.

Apirilaren 6a baino lehen

Parte hartu nahi dutenek apiri-
laren 6a baino lehen eman be-
har dute izena. Besteak beste,

ADUNA�KULTURA

Formatu txikiko antzezlanak bultzatzea eta zabaltzea du
helburuetako bat; izen-ematea apirilaren 6an bukatzen da 

Asvineneako zenbait kide lehiaketako kartela eskuan dutela. I. GARCIA

Parte-hartzaileek 30 euroko
bermea ordaindu beharko
dute.Behin lana antzeztu ondo-
ren itzuliko zaie dirua. Izena
eman nahi duenak argibide
gehiago www.asvinenea.com
webgunean edo 665 738081
eta 943 420745 zenbakietan
jaso ditzake.

antzezlanaren testuaren kopia
edo sinopsia eta behar tekni-
koen zerrenda bidali beharko
dute. Asvinenean bertara
eman dezakete dokumenta-
zioa, info@asvinenea.com hel-
bidera bidali edo postaz Zubi-
txiki poligonoa, 15; 20.150
Aduna helbidera.

Olaederran, Euskadiko
Junior Txapelketa, bihar 

VILLABONA�HALTEROFILIA

ERREDAKZIOA

Danena-Olaederra halterofilia
taldeko pultsulariak bihar
leihatuko dira Euskadiko Ju-
nior Txapelketan. Villabonako
Olaederra kiroldegian jokatu-
ko dute lehiaketa 17:00etatik
aurrera. Lehiaketa horrek Es-
painiako Junior Txapelketako
sailkapenerako balio du.

Eskualdeko pultsulariak Gi-
puzkoako Txapelketan lorturi-
koa errepikatzen saiatuko
dira. Zarautzen izan zen txa-
pelketa eta junior eta senior
mailan lehiatu ziren. Junior
mailan, 56 kiloko mailan, le-
hen lau postuak lortu zituzten
hurrenez hurren, Iker Hernan-
dezek, Jon Lopezek, Adrian

Sasiainek eta Kellyam Quinta-
nak; 69 kilokoan, Igor Sasiain
izan zen lehenengoa; 77 kilo-
koan, Mikel Quintana lehen
postuan eta Angel Martin bi-
garrengoan; 85 kilokoan, Jon
Ander Iriartek lehen postua;
eta 105 kilokoan, Julen In-
txausti lehenengo eta Jokin
Urkizu bigarren postuan. Sail-
kapen orokorrean irabazlea
Jon Ander Iriarte izan zen.

Senior mailan, 62 kilokoan
Ekaitz Kortajarenak lehen
postua eskuratu zuen; 77 kilo-
koan Aritz Salaberria biga-
rren izan zen; eta 94 kilokoan,
Daniel Legorburu lehen pos-
tuan bukatu zuen. Sailkapen
orokorrean irabazlea Ekaitz
Kortajarena izan zen.

Danena-Olaederrako pultsulariak Gipuzkoako Txapelketan. HITZA

6 tolosaldeko eta leitzaldeko hitza

KULTURA SAILAK DIRUZ LAGUNDUTAKO HEDABIDEA

Ekintza planaren 
balorazioa egiteko bilera 

LARRAUL�AGENDA 21

ERREDAKZIOA

Larraulgo Udalak herri batza-
rra deitu du biharko, orain ur-
tebete onartutako ekintza pla-
naren balorazioa egiteko. He-
rri batzarra Antton Amonarriz
Kulturgunean egingo dute,
15:30ean. Udaletik azaldu du-
tenez, «orain arte zer egin den

jakin ahal izango dute herrita-
rrek eta aldi berean aukera
izango da datorren urteari be-
gira zein gaiei heldu behar
zaien eztabaidatzeko».

Udalak dioenez, etxe bakoi-
tzeko ordezkari bat bileran
izatea komeni da, «etorkizu-
nean garrantzi handia duten
gaiak direnez».

AARRAAUUAAKK�

Poltsikoko antzerki lehiaketan
parte hartu nahi dutenek
ondorengo arauak bete 
behar dituzte:
�Profesionalek zein
amateurrek parte hartu ahal
dezakete.
�Lanek originalak eta 8 eta
15 minutu bitartekoak izan
behar dute.
�Antolatzaileak ez dira
arduratuko lanen edukiaz.

�Parte-hartzaileen kopurua,
gaia eta erabiliko den antzerki
teknika librea izango da.
�Parte-hartzaile bakoitzeko
lan bakarra aurkeztu ahalko
da.
�Lehiaketa burutzeko
gutxieneko 16 lan eta
gehienezko 24 izango dira. 
Lan gehiago aurkeztuz gero,
antolatzaileek egingo dute
aukeraketa.



ZZaalleettuueenn  uusstteezz  ««iiaazzkkoo  
ttxxaappeelldduunn  XXaabbiieerr  SSiillvveeiirraakk,,  
eerraammaanneenn  dduu  TTxxaappeellaa»»  bbiihhaarr  

NAIARA GARZIA

Nafarroako Bertsolari Txapel-
keta bihar ospatuko da Elizon-
don, 17:30ean, Lur dantzale-
kuan. Etxarri-Aranatz, Goizue-
ta eta Berriozarren egindako
hiru finalaurrekoak eta gero,
zortzi dira finalera iritsi diren
bertsolariak: Migel Mari Elose-
gi Luze, Xavier Silveira, Erika
Lagoma, Joxe Juan Zubieta
Etxabe, Julen Zelaieta, Iñigo
Olaetxea, Bittor Elizagoien eta
Jon Barberena.

Nafarroako Bertsozale El-
kartetik 800-1.000 lagun ingu-
ru espero dituzte bihar arra-
tsaldean ospatuko den finale-
an. Josema Leitzak, Nafarroako
Bertsozale Elkarteko ardura-
dunak, azaldu duen bezala,
«dagoeneko 180 sarrera ingu-
ru saldu ditugu. Hortik aurre-
rakoak dantzalekuan bertan
salduko ditugu».

Txapelketaren mailari dago-
kionez, «aurreko urteetakoa»
dela azaldu du Leitzak. «Oro-
korrean oso antzekoa da. Ber-
tsotan ezin da esan aldez au-
rretik zeinek eramanen duen
txapela, baina denok Silveira
jotzen dugu txapeldun. Aurten,
goitik jo du». Izan ere, aurreko
urteko txapeldunak 20 puntu
gehiago atera ditu, eta besteak
parekatuago ibili dira.

Txapelketa otsailaren 24ean

LEITZA�NAFARROAKO BERTSOLARI TXAPELKETA

Migel Mari Elosegi Luze leitzarrak hiru aldiz parte hartu du Nafarroako 
Bertsolari Txapelketan eta aurten, lehenengo aldiz leitzarra finalera iritsi da 

Bihar Elizondoko finalean parte hartuko duten 8 bertsolariak. HITZA

hasi zen, otsailaren 24ean
Etxarri-Aranatzen ospatu zen
lehenengo saioarekin. Goizue-
tako finalaurrekoa etorri zen
gero martxoaren 3an, eta Be-
rriozarkoa, 10ean. «Lehenbizi-
ko bi saioek ez zuten espero
zena eman. Berriozarkoan, be-
rriz, jendea oso gustura atera
zen».

Aurten ez da ezusteko handi-
rik izan, Xabier Oliveira nabar-
mendu baita bertsotan eta be-
rak atera ditu puntu gehien.
Iazko bost finalistek ere maila
ona erakutsi dute: Erika Lago-
ma, Etxabe, Jon Barberena, Ju-
len Zelaieta eta Iñigo Olaetxea
7 punturen barruan mantendu
dira.

Sei bertsolari hauetaz gain
Bittor Elizagoien eta Migel Mari
Elosegi Luze ariko dira. Eliza-
goienek Txapela noizbait ira-
bazi du, eta Migel Mari Elosegi
Luze, berriz, finalera iristen
den lehenengo aldia da.

Leitzarren iritzia

Larunbateko finalean Migel
Mari Elosegiren parte-hartzea
dela eta, Leitzako bertso-esko-
lako kide den Unai Elizasu fina-
laren inguruan mintzatu da.
«Silveirak gauzak ondo egiten
baditu, berak eramango du
Txapela. Honetaz gain, aurten
Estitxu Arozenak parte hartzen

ez duenez, Etxabe, Zelaieta eta
Barberena izanen dira nire us-
tez Oliveira zirikatu ahalko du-
ten bakarrak».

Diego Riaño ere bertso-es-
kolako kide izateaz gain, Goi-

zuetan ospaturiko finalaurre-
koan parte hartu zuen. «Nire
ustez faboritoa Silveira da, bai-
na aurten berdinketa hausteko
aukera sartu dutenez, ea baten
batek egun oso ona daukan
eta Silveirarekin lehia polit bat
ateratzen den».

Berdinketa hausteko aukera

Epaile eta aurkezleei dagokie-
nez, ez da aldaketa nabarme-
nik izanen. Jon Abril, Mikel Bu-
janda, Joxe Urroz, Saioa Mitxe-
lena eta Gaizka Sarasola
izanen dira epaileak eta Alatiz
Rekondok aurkezle lanak egin-
go ditu.

Bertsolariek egin beharreko
lanean, ordea, aurtengo txa-
pelketan aldaketa txiki bat iza-
nen da: berdinketa hausteko
aukera. Honen arabera, lehe-
nengo gelditzen diren bi ber-
tsolarien artean 5 puntu edo
gutxiagoko aldea baldin bada-
go,bi hauek haien artean lehia-
tu beharko dira, Txapela etxera
nork eraman duen erabakitze-
ko.

tolosaldeko eta leitzaldeko hitza

Etorri eta ezagutu MONDRAGON UNIBERTSITATEA bertatik, ATE IREKIEN SAIOETAN

Erabaki al duzu
non jarraitu zure ikasketak?

www.mondragon.edu/etorkizuna

Eskoriatza
Izena emateko:  943 71 41 57
sarrera@huhezi.mondragon.edu

Humanitate eta Hezkuntza Zientzien
Fakultatea ARETO NAGUSIA

Izena emateko:  943 71 21 92
bmarkaide@eps.mondragon.edu

Goi Eskola Politeknikoa
Arrasate-Mondragón
ARETO NAGUSIA

apirilak 21
maiatzak 24
maiatzak 31

ekainak 9

11:00  larunbata
17:30  osteguna
17:30  osteguna
11:00  larunbata

(2.zikloa)

(Biteri Ikastetxe Nagusia)

martxoak 29
apirilak 26

maiatzak 31

18:00  osteguna
18:00  osteguna
18:00  osteguna

Izena emateko:  943 88 00 62
e u r k i a @ g o i e r r i e s k o l a . o r g

Goi Eskola Politeknikoa
Goierri Ordizia ARETO NAGUSIA

apirilak 26 17:30  osteguna

Enpresa Zientzien Fakultatea
Oñati

Izena emateko:  943 71 80 09
cgarate@eteo.mondragon.eduARETO NAGUSIA

maiatzak 24 18:00  osteguna

Izena emateko:  943 63 91 29
aallur@bidasoa.eteo.mondragon.edu

Enpresa Zientzien Fakultatea
Bidasoa-Irun ARETO NAGUSIA

maiatzak 10
maiatzak 17

18:00  osteguna
18:00  osteguna

(2.zikloa)

Aurrerako 
pilotariak, 
Nafar Jokoen
3 finalerdietan

LEITZA�

N. GARZIA

Nafar Jokoetako finala gero
eta gertuago dago. Hori dela
eta, asteburu honetan Aurre-
rako pilotariek hiru finalerdi
jokatuko dituzte: bi kanpoan
(Burlata eta Oteiza de la Sola-
nan), eta bat Leitzan.

Bihar Amazabal pilotale-
kuan jokatuko dute Nafar Jo-
koen lehenengo finalaurre-
koa Leitzako pilotariek,
11:00etan. Bertan, Anartz
Olano eta Mikel Sagastibeltza
Egues Oberena Aren aurka
ariko dira, hasiberrien lehe-
nengo mailan.

Bigarren finalaurrekoan
Ibai Gil eta Mikel Sagastibel-
tza Egues Zugarralde Aren
aurka ariko dira, Burlatan,
hasiberrien lehenengo mai-
lan. Eta amaitzeko, hasibe-
rrien hirugarren mailan Iker
Sagastibeltzak eta Josu Za-
baletak Iturtxipiaren aurka
jokatuko dute, Oteiza de la
Solanan.

Nafar Jokoez gain, herriko
pilotariak beste hainbat txa-
pelketatan parte hartu dute,
azkenekoa Berria Txapelketa
izan delarik. Txapelketa ho-
netan bertan jokatu zuen Jon
Jaunarenak eta gaur Anti-
guoko Txapelketan ariko da,
Donostian, Bilbao pilotaria-
ren aurka, kadeteen mailan.



AAGGEENNDDAA�

DEIALDIAK

Bidegoian. Apirilaren 24an
Andoni Zelaia presoaren
epaiketa izango da Madrilen,
10:30ean. Udalak autobusa
doan antolatu du apirilaren
23rako, 16:00etan. Izena
659 942 759 telefonoan
eman behar da martxoaren
30a baino lehen.
Tolosa. Ttanttaka antzerki
taldeak El florido pensil
antzezlana eskainiko du
Leidor aretoan 20:00etan.
Frankismo garaiko eskola
mundua du gaitzat.
Tolosa. Chocadelia
internacional musika
taldearen kontzertua
Bonberenean 22:30ean.
Tolosa. Saharako egungo
egoera emakumeen
ikuspuntutik emango du
Gurutze Irizar, Zahra
Ramdán, Emakume
sahararren batasun
nazionaleko erlazio
internazionalen ordezkariak
udaletxeko areto nagusian
20:00etan.
Tolosa. Hindu un sueño de
libertad dokumentalaren
emanaldia (Emakunde
saria, 2003). Bi saharar
emakumek Tindouf
inguruan kokaturik dauden
saharar errefuxatu
kanpamenduko
egunerokotasuneko bizitza.
Kepa Gonzalez zuzendariak
aurkeztuko du Kultur Etxean
20:00etan.
Tolosa. II. Amalur

jardunaldiko azken hitzaldia
Agustin Paniker Kairos
argitaletxeko zuzendariak
emango du Zerkausian
20:00etan. Las tradiciones
religiosas de Nepal.

ERAKUSKETAK

Alegia. Isabel Azpirotzek
egindako margolanak daude
Alegiko jubilatuen tabernan
ikusgai. Apirilaren 16ra arte,
asteartetik igandera bitarte.
Tolosa. Lanbroa tabernan
ikusgai dira hilabete honen
amaierara arte, Pilartxo
Elosegi tolosarraren oleo,
paisaia eta bodegoiak.
Tolosa. Ander Gillenearen
Sahararrak. Herri bat
erbestean argazki
erakusketa Aranburu
Jauregian.
Tolosa. Alberto
Letamendiren Migraciones:
sonidos desiertos pintura
erakusketa Aranburun.

GUARDIAKO FARMAZIAKK

Gaur
Leitza. Erbiti, O. Lizarraga, 7. 112.
Tolosa. Tolosa, M.I. Kale Nagusia, 7.
943 670648.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa
magazina: eguraldia Joxe
Landarekin, HITZAren errepasoa,
elkarrizketak, agenda, lehiaketa...
18:00-20:00. Tolosaldeko ahotsa
(errepikapena).
20:00-21:00. Asteko onena.
21:00-22:00. Igo bolumena.

�HITZAk ez du bere gain hartzen

egunkarian adierazitako esanen eta

iritzien erantzukizunik.

URTE ASKOAN
Mattin Adurriaga Aizpurua

(Txarama). Gaur 7 urte.
Zorionak denen partetik.

URTE ASKOAN
Haritz Azpirotz Erbiti

(Leitza). Gaur urte bat. Muxu
handi bat familiaren partetik. 

URTE ASKOAN
Maialen Garziarena

(Berastegi). 8 urte betetzean,
zorionak etxekoen partetik.

URTE ASKOAN
Zure familiaren partetik, batez

ere Irati eta Jose Luisen
partetik. Zenbat dira?…

CADEMen ziurtagiria jaso zuten Samaniegon, argazkian, ekitaldiaren une bat. HITZA

««EErraaiikkiinn  aaiinnttzziinnddaarriiaa»»
TOLOSA�Samaniegok CADEM ziurtagiria jaso berri du,

Haur Hezkuntzako eraikuntza berria dela eta

ERREDAKZIOA

Orain gutxi bukatu dute
Samaniego Haur Hez-
kuntzako Ikastetxe be-

rriaren eraikuntza. Eraikin hau
aitzindaria da «arkitektura bio-
klimatiko eta ekologikoaren
planteamenduetan,arlo prakti-
koan zein didaktikoan». Era-
ginkortsun energetikoaren al-
detik, CADEM erakundeak A
kalifikazioa eman berri dio,
eman daitekeen gorenena 
—%53,2koa baita aurreztuko
duen energia—.

Arkitektura bioklimatikoan
oinarritutako eraikin berri hau
—datorren ikasturtean hasiko
da martxan— Eusko Jaurlari-
tzako Hezkuntza, Unibertsitate
eta Ikerketa sailak sustatu du.
Proiektuaren eta Obra zuzen-
daritzaren ardura Labayen Ar-
quitectos estudioak izan du eta
eraikuntza lanak Brues y Fer-
nandez S.A. enpresak egin
ditu.

Proiektuko berezitasunen
artean, batetik, eguzki fatxada-
rena aipa daiteke. Hain zuzen,
elementu horrek energia har-
tzeko sistema desberdinak
dauzka —galeria beiraduna
termosifoi efektuarekin, Trom-
be hormak akumulaziorako eta

erradiazio diferiturako, panel
termikoak ur berorako eta pa-
nel fotovoltaikoak elektrizitate-
rako—. Bestetik, eguzki tximi-
nia-zorroten bat proiektatu da,
argi naturala sartzeko barne
aldera.

Datorren ikasturtean zabalik
egongo da eta dagoeneko gu-
rasoek gertutik ezagutzeko au-
kera izan dute matrikula garai-
ko bisita gidatuetan. Denek in-
teres handiz jarraitu zituzten
arkitektoaren eta zuzendaria-
ren azalpenak. Aurrerantzean
hezkuntza komunitate osoari
eta interesa duten herritarrei
eraikin honen ezaugarriak
ezagutzeko aukerak nola eman
aztertzen ari dira.

AAGGUURRRRAAKK�

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1122 hotzena 99 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Noelia Lataburu
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil 

eta Tolosaldeko eta 
Leitzaldeko 
77 gizarte eragilea Zuzendariordea. Iñigo Terradillos. Kudeatzailea. Jon Mujika. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

HITZA-K BAI EUSKARARI

